
Abeletxe egoitzako kideak
‘lipdub’ lehiaketan sarituak

Urgatzi taldeak antolatutako I. Lipdub lehiaketa
irabazi dute Abeletxe Egoitza eta Equneko

Zentroko langile, erabiltzai
Ezjakintasunetik abiatuta,

le eta horien senideek.
lan gogorra egin

behar izan dute saria lortzeko: abesti egokia eta
protagonista xelebreak aukeratu, behin eta
berriro entseatu eta dekorazioari arreta ipini.

Emaitza, berebiziko pozal!

benduaren  27an
txangoa egin zuten
Abeletxe Egoitza
eta Eguneko Zen-
troa osatzen duten lagunek.
Baina ez zen edonolako
txangoa izan. Izan ere, Eus-
kalduna Jauregian egin zen
galara gonbidatu zituzten
ermuarrak. 650 lagunetik
gora bildu zen bertan, guz-
tiak Urgatzi Taldeak kudea-
tutako egoitza, eguneko
zentro edota adingabeen
zentroetatik etorritakoak.
Eta zerk bildu zituen bertan?
Bada, I. Lipdub lehiaketa.
Baina, zer da lipdub bat?
Play-back antzerako ikuski-
zuna da: abesti bat entzun
eta abesten egongo balira
bezala jokatu behar dute
parte hartzaileek. Kamera-
rekin eta sekuentzia bakar
batean grabatu behar da lip-
dub-a, filmatzaileak ibilbide

bat egiten duen bitartean
(egoitzaren barruan, kasu
honetan). Bidean agertzen
direnek abestia kantatu eta
dantzatu behar dute.

Raphael
Buelta asko eman eta ge-
ro, Abeletxeko langileek

Raphaelen ‘Mi gran noche’
abestia aukeratu zuten.
Horrek “esaldi bat esateko
aukera ematen ziolako
parte hartzaile bakoitza-
ri”, diote Lourdes Ortiz,
Susana Rodriguez eta Silvia
Gonzalez langileek. Ja-
rraian 13 erabiltzaile ‘sal-
tsero’ aukeratu zituzten,
lipdub-a zer den azaldu eta
bakoitzak ikasi beharreko
esaldiak entseatzen hasi zi-
ren. Hilabetez, egunero
kale egin gabe, entsegua
egiten zuten: “Sarri esaten
genien: letra ahazten ba-

zaizue, mugitu ezpainak!
Kontua da erabiltzaile as-
kok ikasteko eta oroimene-
ko arazoak dituztela eta ez
Zirudien erraza, baina az-
kenean denek ikasi zuten
letra. Harrituta geratu gi-
nen euren gogo ona ikusi-
tal”.

Bestalde, lan eskerga ho-
rrek maila bereko dekora-
tua eskatzen zuen. Eta era-
biltzaileak izan ziren honen
arduradun ere. “Zenbat or-
du eman zituzten binilo-
disko eta izar formako kar-
tulinak mozten eta globoak

ekq-.'e{géll:o.illzaile, senide eta langileak lipdub-a i;ra{)atu zen egunean.

puzten! Baina dena poza-
rren egiten zutenez, euren
alaitasuna egoitza osoan
barrena zabaldu zen”.

Ordubeteko
geldialdia

Irailaren 24an, dena prest
zegoenean, artelana grabatu
zen. Protagonistez gain,
egoitzako 100 erabiltzaile,
eguneko zentroko 30 lagun,
beste horrenbeste langile eta
makina bat senide agertzen
dira bideoan. Ordubetez de-
na geratu zen egoitzan: su-
kaldean, garbitegian... “ho-

rrek, honelako leku batean
sor dezakeen nahasmenare-
kin, baina, inork ez zuen
nahi kale egin”.

Hiru hilabete berandua-
go, abenduan, sari-banake-
ta gala egin zen Euskalduna
Jauregian, Yolanda Alzola
eta Txetxu Ugalderen gida-
ritzapean. Bertan, lehiake-
tara aurkeztutako 18 lip-
dub-ak ikusi zituzten Ermu-
tik joandako 60 lagunek,
beste herri batzuetatik jo-
andako beste 600 lagunekin
batera, eta... a ze sorpresa
Abeletxetarrena hasi zene-

Abenduaren 27an jaso zuten saria,
Euskalduna Jauregian,
650 lagunen aurrean

an!: “lkusle guztiak oihuka
eta txaloka hasi ziren”,
diote langileek. Baina, zerk
bereizten zuen ‘Mi gran no-
che’ beste lipdubetatik?
“Gure ustez erabiltzaileek
zuten protagonismoan egon
zen gakoa. Beste bideo ba-
tzuetan instalazioak ikus-
ten ziren baina erabiltzai-
leak ez ziren ia agertzen”.
Ermukoan, berriz, protago-
nistak ageri-agerian daude,
euren zatitxoa abesten eta
berdin jantzita: neurrira
egindako txaleko, alkando-
ra zuri, praka beltza eta
onddo-kapelarekin. Eta eu-
ren kategoriako saria (kla-
keta bat) autobusean ekarri
zuten Abeletxeraino.
Horrez gain, ermuarrek
bestelako ekarpena egin
zioten galari: duela gutxi

Abeletxen sortutako abes-
batzak 3 abesti kantatu zi-
tuelako bertaratutakoen
aurrean. lzarrez beteta da-
go egoitza!

Gala goizean izan zen eta
16:00ak arte ez ziren buel-
tan izan. “Erabiltzeek eu-
ren errutinak dituzte eta
horietatik ateratzen badi-
tuzu, asko nekatzen dira -
diote langileek-. Egun ho-
rretan baina, dena eman
zuten: gutxi jan, deskan-
tsatu barik... Adrenalina
topera zuten bueltako au-
tobusak hartu zituztenera
arte. Orduan lo seko geratu
ziren!”. Ondo egindako lana
eta gero, ondo merezitako
loaldia!

Lipdub-a ez da publikoa
oraindik, beraz, egoitzan es-
katu beharko dute baimena
bideoa ikusi nahi dutenek
edota erabiltzaileen senide-
ei eskatu.

